
Program Semarak limu Siri I@UMSKAL 2026 perkukuh
budaya membaca dan pemikiran kritis

Aspirasi Dekad Membaca Kebangsaan 2021-2030

LABUAN, 19 Mei - Program Semarak lImu Siri Il @UMSKAL 2026 menjadi platform memperkukuh budaya
membaca, memperkasa pemikiran kritis serta membina masyarakat berintegriti selaras aspirasi

Dekad Membaca Kebangsaan 2021-2030.
Program yang berlangsung di Theatrette Hall, Universiti Malaysia Sabah Kampus Antarabangsa

Labuan (UMSKAL) itu membawa tema “A Good Heart Will Never Die” dengan mengetengahkan nilai
etikqg, integriti, kemanusiaan serta kefahaman dalam bidang kewangan Islam.

Pengarah UMSKAL, Profesor Dr. Shamsul Bahari Shamsudin berkata, program berkenaan
mencerminkan komitmen berterusan universiti dalam memperkasa budaya membaca, meningkatkan
literasi ilmu dan memperkukuh hubungan strategik antara institusi pengajian tinggi dengan komuniti
setempat.

Menurut beliau, universiti bukan sekadar pusat penyampaian ilmu, malah berperanan sebagai institusi
yang membentuk sahsiah, nilai dan pemikiran masyarakat melalui pengukuhan budaya ilmu.

Teks ucapan beliau telah dibacakan oleh Ketua Pentadbiran UMSKAL, Sharifah Ismail.

Antara pengisian utama program ialah wacana ilmiah oleh Profesor Dr. Hanudin Amin dari Fakulti
Kewangan Antarabangsa Labuan (FKAL) yang mengupas buku beliau bertajuk “Examining Ten Case
Studies in Ethics and Islamic Finance Governance”.

Turut diadakan sesi kupasan buku “Zainal Abidin: An Unsung Hero” yang menampilkan nilai
kepimpinan, jasa serta pengorbanan tokoh berkenaan.

Program anjuran Perpustakaan UMSKAL dengan kerjasama Akademi Zakat, Pusat Pungutan Zakat —
Maijlis Agama Islam Wilayah Persekutuan (AZKA-PPZ) itu menghimpunkan warga akademik, pelajar
serta wakil agensi kerajaan di Labuan.



